
SOLIQLARNING IQTISODIY 
MOHIYATI VA AHAMIYATI

 
Abramatov Eldor Toshmamatovich

“Davlat moliyasi va xalqaro moliya” mutaxassisligi magistranti

Nurillayev Jasurbek Davronbekovich

Annotatsiya: Maqolada soliq va soliq tizimining iqtisodiy ahamiyati, soliqlarning moliyaviy munosabatlarga xos bo‘lgan 
xususiyatlari va funksiyalari ko‘rib chiqilgan. Soliqlarning davlat bilan yuridik va jismoniy shaxslar o‘rtasida pul muno-
sabatlaridagi ishtiroki o‘rganilib, davlat byudjetini shakllantirishda soliqlarning o‘rni ko‘rib chiqiladi. Shuningdek, mazkur 
maqolada sоliq tо‘lоvchilаrning еrkinligini tа’minlаshda mahalliy va davlat hokimyatni o'rni va vakolatli organlar ishtirokiga 
ham e’tibor qaratilgan.

Kalit sо‘zlar: soliq, soliq tizimi, soliq funksiyalari, davlat byudjeti, soliq siyosati.

Abstract: The article will consider the economic significance of the tax and tax system, the features and functions of taxes 
inherent in financial relations. The participation of taxes in monetary relations between the state and legal entities and 
individuals is studied and the role of taxes in the formation of the state budget is considered. The article also focuses on 
the role of local and state authorities in ensuring the freedom of taxpayers and the participation of competent authorities

Key words: tax, tax system, tax functions, state budget, tax policy.

Аннотация: в статье рассматривается экономическое значение налога и налоговой системы, особенности и 
функции налогов, присущие финансовым отношениям. Исследуется участие налогов в денежных отношениях 
государства с юридическими и физическими лицами, рассматривается роль налогов в формировании государ-
ственного бюджета. Также в данной статье уделяется внимание роли местной и государственной власти и уча-
стию уполномоченных органов в обеспечении свободы налогоплательщиков.

K I R I S H
Iqtisodiyotni modernizatsiyalash sharoitida soliqlar davlat tomonidan milliy daromadni qayta taqsimlash va 

uning asosiy funksiyalarini amalga oshirish uchun zarur bo‘lgan davlat byudjeti daromadlarining asosiy man-
bayi bo‘lib xizmat qiladi. Shuningdek, soliqlar yordamida davlat umumiy farovonligini oshirish uchun aholining 
turli guruhlari o‘rtasida daromadlar tengsizligini bartaraf eta oladi.

Bоzоr munоsаbаtlаrining rivоjlаnib bоrishi xususiy tаdbirkоrlik fаоliyаtining dаrоmаdini hisоbini yuritish 
masalalarini qiyinlаshtirаdi. Chunki xususiylаshtirilgаn bittа kоrxоnа о‘rnidа о‘nlаb kichik, xususiy vа jаmоа 
mulkigа аsоslаngаn kоrxоnаlаr pаydо bо‘lаdi. Mamlakatda mukаmmаl sоliq tizimi yаrаtilmаgаnligi sababli 
dаrоmаdlаr summаsini аniqlаshdа jiddiy xаtоliklаr yuzaga kelishi mumkin. Mamlakatning iqtisodiy rivojla-
nishidagi soliq siyosatini baholash ancha murakkab masala hisoblanadi. Soliqlar iqtisodiy o‘sish va rivojlanish 
barqarorligi, iqtisodiyotdagi tarkibiy siljishlar, pirovardida, aholining hayot sifati va farovonligi darajasiga katta 
ta’sir ko‘rsatishi mumkin. 



215https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyul.  № 7-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SM A V Z U G A  O I D  A D A B I Y O T L A R N I N G  T A H L I L I

Soliq tizimi, uning iqtisodiy mohiyati, obyektiv zarurligi, funksiyalari, soliq siyosatining o‘ziga xos xususiyat-
lari A.V. Vahobov, A.S. Jo‘rayevlarning ilmiy-tadqiqot ishlarida batafsil o‘rganilgan[1].

Soliq to‘g‘risidagi qonun hujjatlar tahlili, mamlakatimiz qonunchiligiga muvofiq soliqqa tortish tartibi va 
o‘zgarishlarini U. To‘lakov, O. Mahmudovlar ilmiy-tadqiqotlarida yoritib berilgan[2].

Iqtisodiyotda ilg‘or soliq dasturlarini joriy etish orqali mamlakatda daromadlar samarasini oshirish  
A.Z. Dadashevning “Iqtisodiy o‘sishning innovatsion modelini shakllantirish sharoitida soliq siyosati” kitobida 
yoritib berilgan[3].

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qoʻllaniladigan usullardan 

foydalanildi. Soliqlarning davlatlar rivojlanishiga taʼsiri tendensiyalarini oʻrganishda umumiylikdan individuallikka 
va aksincha tartibda deduksion yoki induksion usullardan foydalanish samara bersa, abstrakt-mantiqiy fikrlash 
usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot usullaridan, 
xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usullarini keng 
foydalanildi.

T A H L I L  V A  N A T I J A L A R
Ma’lumki soliq tushunchasi mohiyati nafaqat iqtisodiy balki moliyaviy, ijtimoiy sohalarga ham aloqador 

bo‘lgan kategoriya sifatida namoyon bo‘lib, muayyan bir davlatning paydo bo‘lishi, uning faoliyatining davo-
miyligi bilan ham bevosita bog‘liq hisoblanadi.

Soliq va soliq tizimining vujudga kelishi insoniyat tarixida o‘z o‘rni va rivojlanish xususiyatlariga ega. Ta rixan 
soliqlar, davlatni saqlab turish uchun zarur bo‘lgan majburiy to‘lovlar sifatida, davlat paydo bo‘lishi bilan vujudga 
kelgan bo‘lsa, tovar-pul munosabatlari rivojlanish bilan soliqlar pul shakliga o‘tgan.

Bozor munosabatlari sharoitida, ayniqsa bozor munosabatlariga o‘tish davrida soliqlar davlat iqtisodiyotini 
tartibga soluvchi muhim bir dastak sifatida namoyon bo‘lgan. Soliqlar davlat vujudga kelgandan boshlab jami-
yatdagi iqtisodiy munosabatlarning zaruriy bo‘g‘ini hisoblanadi. Boshqaruv shakllarining rivojlanishi va o‘zga-
rishi doimo soliq tizimining o‘zgarishi bilan birga keladi.

Soliqlar o‘tmishda ham, bugungi kunda ham jamiyatning barcha ijtimoiy-iqtisodiy sohalarini qamrab olgan. 
Hech bir davlat jamiyatning siyosiy tashkiloti sifatida soliq tushumlarisiz ishlamaydi. Soliqlar ijtimoiy kategoriya 
bo‘lib, odamlar va davlat hayotining o‘ziga xos tarixiy va iqtisodiy sharoitlarini aks ettiradi. Soliqlarning iqtisodiy 
mohiyati davlat bilan yuridik va jismoniy shaxslar o‘rtasida rivojlanadigan pul munosabatlari bilan tavsiflanadi. 
Bu pul munosabatlari obyektiv shartli bo‘lib, o‘ziga xos ijtimoiy maqsadni - davlat ixtiyoridagi pul mablag‘larini 
to‘g‘ri yo‘naltirishni ko‘zda tutadi. Shuning uchun soliqni o‘ziga xos funksiyalari bilan iqtisodiy kategoriya sifatida 
qarash mumkin.1 

Soliqlar xo‘jalik yurituvchi subyektlar va mamlakat fuqarolari bilan davlat o‘rtasida yangidan yaratilgan mablag‘ 
yoxud qiymatni qayta taqsimlash uchun asosiy omil hisoblanadi. Hech qaysi bir jamiyat yoki davlatni soliq 
tizimisiz tasavvur qila olmaymiz. Sababi soliqlar nafaqat mamlakat byudjet mablag‘larini tashkil etish uchun 
asosiy vositachi, balki mamlakatda mahsulot ishlab chiqarish hajmini oshirish, ishlab chiqarishni rag‘batlanti-
rish, investitsiyalarni keng jalb qilish, raqobatbardosh mahsulotlarni ko‘paytirish, kichik biznesni rivojlantirishga, 
ko‘plab yangi xususiy korxonalar ochish bilan o‘zaro bog‘liq bo‘lgan bozor infratuzilmasini yaratish uchun ham 
samarali xizmat qiladi.

Soliqlarning iqtisodiy mazmuni davlat, yuridik va jismoniy shaxslar o‘rtasida yuzaga keluvchi moliyaviy 
munosabatlar orqali tavsiflanib, majburiy to‘lovlarga asoslangan. O‘z navbatida moliyaviy munosabatlar ham 
maxsus ijtimoiy xususiyat-xarakterga ega bo‘lib, mamlakatda milliy ichki daromadning bir qismi hisoblangan pul 
mablag‘larini davlat byudjetiga yo‘naltirishga xizmat qiladi.

Soliqlarning bajaradigan funksiyalari orqali ham uning mazmun-mohiyati yuzaga keladi. Chunki har bir 
kategoriyaning xoh u iqtisodiy-ijtimoiy, xoh siyosiy kategoriya bo‘lsin, o‘zining ma’lum bir bajaradigan funksiyasi 
mavjud bo‘lib, soliqlar ham o‘z funksiyalari orqali amaldagi harakatini ifoda etadi.

Soliqlarning funksiyasi haqida fanda turlicha fikr va qarashlar mavjud. Jumladan soliqlar asosan ikki xil 
funksiyani bajaradi, degan qarash Sobiq Ittifoq davrida keng ommalashgan. Bu ikki asosiy funksiya sifatida 
soliqning fiskal va nazorat funksiyalarini tan olishgan. Soliqlarning asosiy funksiyasi bu uning fiskal funksiyasidir, 
sababi bu funksiya soliqning nazorat funksiyasiz mavjud bo‘lishi mumkin emas, deb hisoblanardi. Soliqlarning 
funksiyalari masalasi to‘g‘risida hozirga qadar turli iqtisodiy yo‘nalish vakillari, iqtisodchi olimlar o‘rtasida turli 

1 Taxation | Definition, Purpose, Importance, & Types | Britannica

bahs va munozaralar mavjud bo‘lib, bu bahslashuv hozirga qadar davom etmoqda deyish mumkin. Iqtisod-
chilarning ko‘pchilik soliqlar uchun, fiskal, nazorat, boshqaruvchi va rag‘batlantiruvchi funksiyalar xos ekanligini 
ta’kidlashadi.2 Shunga ko‘ra soliqlarning asosiy funksiyalari sifatida quyidagi funksiyalarning ko‘rsatish mumkin:

1. Soliqning fiskal funksiyasi. Bu funksiya soliqlarning asosiy funksiyasi hisoblanib, mamlakatda noishlab 
chiqarish sohalarini saqlab turish maqsadida undirib olish orqali davlat byudjetining daromadini shakllantirish – 
mazkur funksiyaning asosiy elementi hisoblanadi.

2. Tartibga solish funksiyasi. Iqtisodiyotni modernizatsiyalash sharoitida soliqlarning ikkinchi yana bir muhim 
funksiyalaridan biri tartibga solish funksiyasidir. Mamlakat iqtisodiyotini tartibga solishda muhim ahamiyat kasb 
etgan.

Bu funksiya orqali davlat soliqlar bilan tovar, xizmatlar ishlab chiqarish va sotishning shart-sharoitlarini 
tartibga soladi, ya’ni ishlab chiqarish uchun qulay muhit yaratib beradi. Ushbu funksiya orqali davlat ishlab 
chiqarishning ma’lum darajada rag‘batlantirishi yoki jilovlab turishi mumkin.

3. Rag‘batlantirish funksiyasi. Soliqlarning yana bir funksiyasi rag‘batlantiruvchi funksiyasi hisoblanib, 
bu funksiya orqali iqtisodiyotda ishlab chiqarishni rivojlantirishga, moliyaviy va mehnat resurslari shuningdek 
jamg‘arilgan mol mulklaridan samarali foydalanishni rag‘batlantiruvchi omil hisoblanadi. Soliqlarning rag‘batlan-
tiruvchi funksiyasi orqali davlat o‘z iqtisodiyoti taraqqiyotini ta’minlab beradi, bu esa fiskal funksiyasini bajarishi 
uchun muhim bazani kengaytiradi.

4. Nazorat funksiyasi. Soliqlarning nazorat funksiyasi mamlakatda soliq to‘lovchining soliq imtiyoz yoki 
majburiyatlaridan samarali foydalanishi, shuningdek, soliqqa tortish obyekti, soliqqa tortiladigan baza va boshqa 
soliq ko‘rsatkichlarini hisob kitob-qilish va uni nazorat qilish jarayonidan iborat.

5. Soliqlarni hisoblash jarayonini axborot bilan ta’minlash funksiyasi. Soliqlarning mazkur funksiyasi soliq 
tizimida muhim ahamiyat kasb etib, bu funksiya orqali xarajatlar hajmi soliqli tushumlar davlatning qanday ijti-
moiy-iqtisodiy islohotlar uchun sarflanayotganligi to‘g‘risida aniq va shaffof axborot berishdan iborat. 

Sоliq siyоsаtini ishlаb shiqish vа uni аmаlyotda qоʼllаsh jаrаyоnidа bir qаnchа оʼz vаkоlаti dоirаsidа fаоliyаt 
yuritаdigаn оrgаnlаr birgаlikdа bаhаmjihаt ishni tаshkil еtishlаri shаrt. Bu оrgаnlаr fаоliyаt turining turlichаligi, 
ulаrni tаshkil еtish аsоslаrining fаrqlаnishi, mаqsаd vа vаzifаlаrining аyrichаligi sоliq munоsаbаtlаrini tаshkil 
еtishdа аyrim muаmmоlаrni kеltirib shiqаrаdi. Bu jаrаyоndа аktiv ishtirоk еtishni tаʼminlаsh mаqsаdidа ulаr 
fаоliyаtini muvоfiqlаshtirish vа bir-birigа mоslushuvshаnligini tаʼminlаsh kаbi qаtоr muаmmоlаrni hаl еtish zаrur.

Shuni аlоhidа qаyd еtish lоzimki, аsоsiy iqtisоdiy huquqlаr vа sоliq tо‘lоvchilаrning еrkinligini tа’minlаsh 
qоnun chiqаruvchi vа ijrо еtuvchi hоkimiyаtning dоimiy nаzоrаti оstidа turаdi. Prеzidеnt tоmоnidаn ulаrning 
fаоliyаtigа nisbаtаn bildirilаdigаn аsоsiy tаlаblаr bеvоsitа sоliq sоhаsidаgi ishlаrning umumiy аhvоli, uni bоsh-
qаrish, xо‘jаlik yurituvchi subyеktlаrning tаdbirkоrlik fаоliyаtini rivоjlаntirish vа bоshqаlаr bilаn bеlgilаnаdi. 
Dаvlаt sоliq qо‘mitаsi vа bоshqа sоliqlаr bо‘yishа bеvоsitа vа bilvоsitа vаkоlаtgа еgа bо‘lgаn оrgаnlаr ishini 
muvоfiqlаshtirgаn hоldа hоkimiyаtning ushbu sоhаlаri sоliq sоlish bilаn bоg‘liq shаxs huquqlаrini tа’minlаsh 
ushun yuqоri dаrаjаli jаvоbgаrlikni о‘z zimmаsigа оlаdi hаmdа ulаrning mаnfааtlаri yо‘lidа muаmmоli vаzi-
yаtlаrni оldini оlish mаqsаdidа о‘zаrо hаmkоrlikning bаrchа jihаtlаrini mukаmmаl tаrtibgа sоlаdi.

Qоnun chiqаruvchi оrgаn (Оliy Mаjlis) Kоnstitutsiyаda vа “О‘zbеkistоn Rеspublikаsining Оliy Mаjlisi 
tо‘g‘risidа” gi qоnunning 4-mоddаsigа muvоfiq hukumаtning tаqdimigа muvоfiq sоliqlаr vа bоshqа mаjburiy 
tо‘lоvlаrni bеlgilаydi. Dаvlаt sоliq qо‘mitаsining vаkоlаtigа kiruvchi mаsаlаlаr bо’yichа qоnunchilikni 
qo‘llаsh аmаliyоtini umumlаshtirish аsоsidа sоliq qоnunchiligini tаkоmillаshtirishgа dоir tаkliflаrni ishlаb chiqish 
vа ulаrni hukumаtgа kiritish huquqi uning Оliy Mаjlis bilаn о‘zаrо munоsаbаtlаri  hukumаtning ishtirоki bilаn 
qurilishigа yаqqоl misоl bо‘lа оlаdi.

Mа’lumki, Vаzirlаr Mаhkаmаsi Dаvlаt Sоliq Qо‘mitаsigа nisbаtаn  vаkоlаtlаri bо‘yichа rаhbаr оrgаn 
hisоblаnаdi. Sоliq qоnunchiligini qо‘llаsh аmаliyоtini dоimiy rаvishdа umumlаshtirish, dаvlаt hоkimiyаti vа 
bоshqаruvining yuqоri оrgаnlаrini mаzkur sоhаning xususiyаtli jаrаyоnlаri hаqidа muntаzаm xаbаrdоr qilib 
bоrishi lоzim.

X U L O S A  V A  T A K L I F L A R
Iqtisodiyotni modernizatsiyalash sharoitida har bir davlat o‘zining ichki va tashqi vazifalarini, turli xil ijtimoiy 

iqtisodiy yoxud siyosiy islohotlarni amalga oshirish uchun zarur bo‘lgan mablag‘larning asosiy qismini soliqlar 
orqali to‘playdi. Shuningdek soliqlar davlat va mahalliy byudjetlarning daromadini shakllantirishga xizmat  
qi luv chi asosiy vosita hisoblanadi. Soliqlar davlat davlat ijtimoiy dasturlari uchun ham moliyaviy negizi hisobla-
nadi, mamlakatda tadbirkorlik faoliyati bilan shug‘ullanuvchi yuridik shaxslarning mazkur faoliyatini boshqaradi, 
ularning tabiiy resurslardan unumli va oqilona foydalanishiga bo‘lgan intilishlarini rag‘batlantiradi.

Mamlakatda ishlab chiqarishni boshqarish va nazorat qilish iqtisodiy va moliyaviy usullarini qo‘llashni 
taqozo etadi. Xo‘jalik yurituvchi subyektlar korxonalar sof daromadlarining ma’lum bir qismini byudjetiga jalb 

2 https://upravlenets.usue.ru/en/component/content/article/18-49/151-2014-09-01-07-20-49



217https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyul.  № 7-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
Setishda ilgari qo‘llanilgan soliq tizimlarining samarasizligi sabab bo‘lgan. Bu esa soliq tizimining tubdan o‘zga-

rishiga, korxona va davlat o‘rtasidagi soliq munosabatlari qonun bilan belgilangan tartibga solinadigan huquqiy 
asosga o‘tkazilishiga olib keldi.

